
ధనువుఁ ద్రుంచుటయు, సీతావివాహంబు - చనుచోట జమదగ్నిజాతునాగ్రహము, 

రామాభిషేకసంరంభంబు, దుష్ట - కామిని కైకేయి కష్టభాషణము, 

నభిషేకవిఘ్నంబు, నడవికి రామ - విభుఁడు వోవుటయు, భూవిభునిశోకంబు, 

దశరథుమరణంబు, దశరథరాముఁ - గుశలసంభాషియై గుహుఁడు గాంచుటయు.170 

నురుపుణ్యు లట గంగ నుత్తరించుటయు - వరతపోనిధి భరద్వాజు గాంచుటయు, 

నరిగి, యాచిత్రకూటాద్రి నెక్కుటయు - భరతుండు రఘురాముపజ్జఁ జేరుటయు, 

నన్నచేఁ బాదుక లబ్ధిమై బడసి - మన్నన లింపార మగుడి వచ్చుటయు, 

దండకాగమనంబు, తగిలి విరాధుఁ - జండవిక్రము నందు సంహరించుటయుఁ, 

బరమపుణ్యుని శరభంగుఁ గాంచుటయుఁ - బరువడి మునులతోఁ బ్రతిన లాడుటయు, 

చని యయ్యగస్త్యునాశ్రమము చొచ్చుటయు - మునిచేత దివ్యాస్త్రములు పడయుటయు, 

ముని చెప్పఁగా వారు ముదమున వేగ - చని పర్ణశాలలో సరగనుండుటయు, 

మోహించి రాక్షసి మొనసి వచ్చుటయు - నూహించి దానితో నొగిఁ బల్కుటయును,

రామానుజుండు శూర్పణఖ - ముక్కును, జెవులును మ్రోడు సేయుటయు 

నది వోయి ఖరదూషణాది రక్కసుల - కది చెప్ప వా రంత నలిగి వచ్చుటయు,

నురువడి రఘురాముఁ డొక్కఁడే కడఁగి - ఖరదూషణాదుల ఖండించుటయును, 

నట రావణునిబుద్ధి నలుక పుట్టుటయుఁ - గుటిలమారీచుండు క్రొవ్వి చచ్చుటయు, 

నసురాధిపతి సీత నపహరించుటయు - విసువక రాముఁడు విలపించుటయునుఁ, 

నని జటాయువుచావు నవల గబన్ధుఁ - గనుటయు, మఱి పంపకడకుఁ బోవుటయుఁ, 

గరమర్థి ఋశ్యమూకమున సుగ్రీవుఁ - డరుదెంచి కనుటయు, నతనిసఖ్యంబు 

వాలిసుగ్రీవులవైరంబుతెఱఁగు - చాలంగ రాముండు సప్తతాళముల 

నేలఁ గూలఁగనేసి నెమ్మి మెప్పించి - వాలి నొక్కమ్మున వధియించుటయును, 

దారావిలాపంబు దశరథసూనుఁ - డారవిసూను రాజ్యమున నిల్పుటయు, 

మానవపతి యంత మాల్యవంతమున - వానకాలం బెల్ల వసియుంచుటయు, 

గాకుత్స్థుకోపంబు కపిసమాగమము - నేకతంబున ముద్రి కిచ్చిపుచ్చుటయు,
190 

నలయక కపులు సీతాన్వేషణంబు - సలుపుటయును, బిలసందర్శనంబు 

నాక్షణంబున మహేంద్రాద్రి నెక్కుటయుఁ - బక్షీంద్రుఁడైన సంపాతిదర్శనము, 

వనధిలంఘనమున వనధిమధ్యమునఁ - జనుచోట మైనాకసందర్శనంబు, 

మద మెత్తి సింహిక మారుతసూనుఁ - గదిసి చచ్చుటయు, లంకాప్రవేశంబు, 

లంకను నొప్పించి లలనచే నచట - లంకత్రోవయు గని లంకఁ జొచ్చుటయు, 

నంతఃపురంబున కరిగి చూచుటయు, - నంత నశోకవనావలోకనముఁ, 

దెఱగొప్ప నందు వైదేహిఁ గాంచుటయు, - నెఱుకకు నానవా లిచ్చి దేర్చుటయు, 

బెనచి యావనమెల్లఁ బెఱికివైచుటయు, - హనుమంతుఁ డత్తఱి నక్షు జంపుటయు,

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

